
Abdullayeva G. A.
O‘zMu dotsenti

Annotatsiya: Mazkur maqgolada metakognitiv kompetensiya tushunchasining pedagogik-psixologik mohiyati etimologik
nugtai nazardan ochib berilib, shaxsning o'z bilish faoliyatini rejalashtirish, nazorat qilish va baholash qobiliyati sifatidagi
o'rni, ilmiy-pedagogik dolzarblik sifatida tavsiflanadi. Shuningdek, ushbu kompetensiya rivojlanishining tarixiy bosqichlari,
insoniyat ilm-fani taraqgiyotining barcha bosqichlarini o‘rgangan holda, tadrijiy-evolyutsion jihatdan tahlil gilingan.

metakognitiv kompetensiya, metakognitsiya, refleksiya, mustagil ta’lim, tanqidiy fikrlash, kasbiy kompeten-
tlik, evolutsiya, tadrijiylik.
Abstract: This article examines the pedagogical and psychological essence of metacognitive competence, its theoretical
foundations, and its role in education. Metacognitive competence is defined as the ability to plan, monitor, and eva-
luate one’s own cognitive activities. The paper also highlights its importance in developing independent learning, critical
thinking, and professional competence.

metacognitive competence, metacognition, reflection, independent learning, critical thinking, professional
competence.
AHHOTaumsA: B cTaTbe packpblBalOTCA Neaarornko-ncuxonornyeckast CyLHOCTb METAKOTHUTUBHON KOMMETEHTHOCTH, eé
TeopeTn4ecKkme OCHOBbI M 3HavyeHue B obpasoBaTenbHOM npouecce. MeTakorHUTUBHAasA KOMMETEHTHOCTb paccmaTpu-
BaeTCs Kak CMOCOOHOCTb NIMYHOCTU NAaHNPOBATh, KOHTPONMPOBATL U OLEHMBaTb COBCTBEHHYIO MO3HaBaTeNbHYO Aes-
TENbHOCTb. AHaNMU3NpyeTcs e€ ponb B Pa3BUTN CAMOCTOATENBHOIO 0ByYEeHNS, KPUTUHECKOTO MbILLFIEHUST U MPOdECCH-
OHanbHON KOMNETEHTHOCTY.

MeTakKOrHUTUBHaA KOMNETeHTHOCTb, METaKOrHnuusa, pe(bnekcvm, camMocToATenbHoe O6yquM6, Kpu-
TUYeCKoe MblluneHue, I'IpO(beCCI/IOHaJ'IbHaﬂ KOMMNETEeHTHOCTb.

XXI asrda insoniyat taraqgiyotining jadallashuvi, innovatsion jarayonlarning hayot sohalarining barcha
jabhalariga kirib kelishini inobatga olganda, zamonaviy kadrlarga talab ortmoqgda. Pedagogika sohasida ham
o‘ziga xos rivojlanish silsilasi ro‘'y berib, bo‘lajak o‘qituvchilarning nafagat bilim olishi, balki 0‘z-0‘zini boshqa-
rish, mustaqil o‘rganish va ongli ravishda fikr yuritish ko‘nikmalarini rivojlantirish pedagogik professionalizm
belgilari sifatida garalib, “zamonaviy kadr - davr talabi” shiori ostida ish olib borilmoqda. Ahamiyatli jihati shun-
daki, bizning idealimizdagi zamonaviy pedagoglar o‘z-o‘zidan shakllanib golmaydi, uning zamirida hukumat
miqgyosidagi e’tibor, sifatli ta’lim va tarbiya hamda ta’lim jarayonidagi innovatsion yondashuvlar yotadi. Shu
sababli bugungi kunda oliy ta’lim tizimida talabalar bilim, ko‘nikma va malakalarini rivojlantirishda bir gancha
yondashuvlar muhim hisoblanadi.

Yondashuv atamasi lug‘atlarda “biror masalani hal etish yoki muammoning yechimini topish uchun ma’lum
nazariyaga asoslanish” degan ma’noni anglatadi. Didaktika tizimida o'‘qitishga yo‘naltiriigan yondashuv-
larning bir gancha ko'rinishlari tadqiq etiladi. Bular: kommunikativ yondashuv (Communicative Approach),
kompetensiyaviy yondashuv (Competency-Based Approach), shaxsga yo‘naltiriigan yondashuv (Learner-
Centred Approach), integrativ yondashuv (Integrated Approach), klasterli yondashuv (Cluster Approach),
induktiv yondashuv (Inductive Approach), ongli yondashuv (Conscious Approach), amaliy yondashuv (Prac-
tical Approach), situativ yondashuv (Situational Approach), tizimli yondashuv (Systematic Approach), kreativ
yondashuv (Creative Approach), metakognitiv yondashuv (Metacognitive Approach). Tadgigotimizning bosh
g‘oyasi bo‘lgan metakognitiv kompetensiya ham ta’lim jarayonidagi metakognitiv yondashuv asosida shaklla-
nuvchi kompetensiya shakllaridan biridir.

Shu o'rinda boflajak ogituvchilar gobiliyatini baholash mezonlarini jamlagan “kompetensiya” tushunchasi
mazmunini yoritib olsak, shunda metakognitiv kompetensiyaning mohiyatini tushunishimiz osonroq kechadi.

Oliy ta’lim tizimida bo‘lajak o‘gituvchilarda pedagogik kompetensiyalarni shakllantirish va rivojlantirish
masalasi dolzarb vazifalardan biridir. Lug‘aviy ma’nosiga ko‘ra, “kompetensiya” (lotincha: competo - erish-
yapman, munosibman, loyigman) u yoki bu sohadagi bilim va tajribani anglatadi. Kengroq talqin giladigan
bo‘lsak, kompetensiya mohiyati “bo‘lajak mutaxassislarning nazariy jarayonda olgan BKMlarini amaliyotda
go'llay olishi” yoki “o‘zining ilk faoliyatini boshlamoqchi bo‘lgan kadrlarning kasbiy layoqgati”, yanada yuksakroq
baho bersak, “0‘z sohasini yaxshi biladigan inson” singari ta'riflarda namoyon bo‘ladi.

Shuningdek, kompetensiya tushunchasiga ko‘plab pedagoglar turlicha ta’riflar bergan. Xususan, rus peda-
goglaridan S.1. Ojigov “kompetentlik - biror sohani chuqur bilish, ko‘p narsalardan xabardorlik, o'z mutaxassis-
ligi bo‘yicha katta e’tiborga moliklik” deya ta'rif bersa, yosh o‘zbek pedagog olimi E.T. Xusanov “kompetensiyani
- biror soha bo'yicha egallanishi lozim bo‘lgan bilimlarning oliy darajasiga erishish hamda e’tirof etilish” deya
izohlaydi.

Kompetensiya tushunchasining evolyutsion asosi XX asrning ikkinchi yarmida paydo bo‘ldi. Ya’ni ilk bora
amerikalik tilshunos N. Xomiskiy (1965-yil, Massachusetts universiteti) tomonidan taklif etildi va “kompetensiya”
atamasining umumiy ma’nosi shakllantirildi. Yevropa Kengashi dasturi bo‘yicha Bern shahrida bo‘lib o‘tgan
simpoziumda (1996-yil) “kompetensiya” tushunchasi “o‘quv”, “qgobiliyat”, “mahorat” kabi tushunchalar gatoriga
kiritilganligi ta’kidlandi. Yevropa davlatlarining ta’lim vazirlari Bolonya deklaratsiyasida (1999-yil) ta’lim islohot-
larining konseptual asoslari sifatida kompetensiyaviy yondashuv belgilandi.

Mazkur tadqigotda metakognitiv kompetensiyaning pedagogik-psixologik mohiyati va tarixiy evolyutsi-
yasini yoritishda nazariy tahlil, tarixiy-tadrijiy tahlil, giyosiy tahlil hamda kontent tahlili metodlaridan foydalanildi.
Tadqigot jarayonida metakognitsiya va kompetensiyaviy yondashuvga oid mahalliy va xorijiy ilmiy manbalar
o‘rganilib, J. Flavell, A. Brown va B. Zimmerman ilmiy qarashlari giyosiy tahlil qilindi. Olingan natijalar tizimli
yondashuv asosida umumlashtirildi.

Bugungi kunda umumiy o‘rta ta’lim tizimida samarali faoliyat olib borishi uchun kelajak pedagoglarining
ko'plab didaktik kompetensiyalarga ega bo‘lishi zaruriyat sifatida garalmoqda. Ya’ni bular:

1. limiy-nazariy kompetensiyasi - (0'’z mutaxassisligiga oid akademik bilimlar majmuiga ega bo‘lishi);

2. Kasbiy-amaliy kompetensiyasi - (pedagogik jarayonda nazariy o‘zlashtirgan bilimlarni amaliy faoliyatda
go'llay olishi);

3. Professiogramma kompetensiyasi - (kasb tavsifnomasi ham deb atalib, davlat ta’lim standartlari, o'quv
rejalari, o‘quv fanlari hamda ular bo‘yicha dasturlar yaratish ko‘nikmasining shakllanishi);

4. Raqamli (IT) kompetensiyasi - (modernizatsion texnologiyalardan, interaktiv dasturlardan va onlayn plat-
formalardan ta’lim jarayonida unumli foydalanishi);

5. Kommunikativ kompetensiyasi - (0'z o‘quvchilari, ota-onalar va hamkasblar bilan ijobiy muloqot va
hamkorlik gilishi);

6. Kreativlik kompetensiyasi - (ijodkorlik ruhi bilan darslarni zerikarsiz, innovatsion yondashuv asosida,
nostandart va gizigarli usullarda o‘tishi);

7. Empatiya va individual yondashuv kompetensiyasi - (har bir o‘quvchining psixologik holati va gobiliyat-
larini hisobga olib, ularga mos muhit yaratishi);

8. Hayot davomida o‘rganish kompetensiyasi - (Lifelong Learning deb ham atalib, doimiy ravishda o‘z
ustida ishlashi, yangi bilimlarni egallashi va zamon bilan hamnafas yurishi);

9. Kognitiv kompetensiyasi - (shaxsning bilim olish, mustaqil fikrlash, tangidiy tahlil gilish va ma’lumotlarni
samarali gayta ishlash gobiliyatlarini o'z ichiga olgan ilmiy faoliyatda bo‘lishi);

10. Metakognitiv kompetensiyasi - (bo‘lajak o‘gituvchilarning o'z o‘rganish uslubi, o'z-o'zini tahlil qilishi va
natijalari hagidagi bilimi).

Pedagogik kompetensiyalar, ularning mazmun-mohiyati, turlari va bo‘lajak o‘gituvchilar amaliy faoliyat-
idagi o‘rni haqgida imkoniyatimiz darajasida to‘xtalib o‘tdik. Endi esa tadqgigotimizning bosh mavzusi bo‘lgan
“metakognitiv kompetensiya” mazmunini yoritib olsak. Lug‘aviy ma’nosiga ko‘ra “metakognitsiya” (yunon. meta
- “ustidan”, “keyin” va lot. cognitio - “bilish”) so‘zlaridan kelib chiggan bo‘lib, so‘zma-so‘z tushunilganda “bilish
hagidagi bilish” yoki “fikrlash hagidagi fikrlash” ma’nosini anglatadi. Kengroq talqgin giladigan bo‘lsak, “meta-
kognitiv kompetensiya - bu insonning o‘z tafakkur jarayonlarini (yoki bilish jarayonlarini) ongli ravishda anglash,
tahlil qilish, baholash va boshqgarish qobiliyatidir, ya’ni “bilim haqidagi bilimni anglatuvchi atama”. Boshgacha
aytganda, insonning o'z bilish jarayonlarini anglashi, nazorat qilishi va boshqarishi metakognitiv kompetensi-
yadir.

Ushbu jarayonni sodda misollar bilan izohlab ketsak. Tasavvur qiling, siz imtihonga tayyorlanyapsiz:

1. Kognitiv gobiliyat: Kitobni imtihon borligi uchun shunchaki o‘qiysiz va kerakli qoidalarni shunchaki
yodlaysiz.

2. Metakognitiv gobiliyat: “Men 2 va 3-bobni yaxshi tushunmadim”, deb uni yana bir bor gqayta o‘qiysiz,
konspekt gilasiz, muhim ma’lumotlarni yod olish uchun o‘z-o0'zingizga ko‘rsatma berasiz.

Yoki o‘zgacha bir usulda ham izohlab o‘tamiz: biror muammoni hal gilishda (1) avval o'z qobiliyatimizni
vazifaning qiyinligi bilan tagqgoslab, vazifani hal qilish usullari va bosqichlarini ko‘rib chigamiz. (2) Keyin vazifani
hal qilishda ushbu yechim to‘g‘ri yoki yo‘qligini kuzatib boramiz. (3) Bundan tashqgari, muammoni hal gilgandan
so‘ng biz oddiy bilishga garaganda yuqori darajadagi kognitiv faoliyatni amalga oshiramiz: yechim to‘g‘ri yoki
yo‘qligini tasdiglaymiz.

O‘zining yuqori darajadagi kognitiv faoliyatini bilish metakognitsiya deb atalib, metakognitsiya kognitiv
jarayonlar dahldor bo‘lgan bilish obyekti yoki ma’lumotlar bilan aloqadorlikda, odatda, qandaydir aniq maqgsad
yoki vazifaga muvofig kognitiv jarayonni faol kuzatishni (monitoring), buning natijasida kognitiv jarayonni
muvofiglashtirishni va kutilgan samaraga erishish uchun uni tashkil etishni anglatadi.

Demak, metakognitiv kompetensiya odatiy bo‘lmagan muammolarni hal qgilishni o'z ichiga oladi, ya’ni bular
tanqidiy fikrlash, tizimli tahlil va baholash; shaxslararo ko‘nikmalar, murakkab muloqot, ijtimoiy ko‘nikmalar,
hamkorlik va tashkilotchilik, madaniy sezgirlik, xilma-xillikka dosh berish; ichki ko‘nikmalar, o‘zini o‘zi bosh-
garish, vaqtni boshqarish, o‘zini rivojlantirish, moslashuvchanlik, ijrochilik funksiyalari va o‘lchovlari kabilardir.
ljiodkorlik va innovatsiya, tanqidiy fikrlash, muammolarni hal qilish va garor qabul gilish, o‘rganishni o‘rganish
kabi ko‘nikmalar orqali talabalar o‘zini o‘zi boshqarish qobiliyatini egallaydilar.

O‘zbekiston Respublikasida xalq ta’limi tizimini 2030-yilgacha rivojlantirish konsepsiyasida o‘qituvchilarning
kasbiy kompetentligini, jumladan zamonaviy pedagogik-psixologik kompetensiyalarni oshirish ustuvor vazifa
sifatida belgilanganligini inobatga olsak, metakognitiv kompetensiya bo‘lajak pedagoglarni kasbiy tayyorlash
tizimida muhim vazifalarni bajaradi:

*  Birinchidan, gnoseologik vazifa - bo‘lajak o‘gituvchining o'z bilish faoliyatini ilmiy asoslangan tarzda
tashkil etishi, pedagogik va psixologik bilimlarni mustaqil o‘zlashtirish qobiliyatini shakllantiradi.

* lkkinchidan, loyihalashtiruvchi vazifa - talaba kelgusi dars va tarbiyaviy jarayonlarni rejalashtirishda o'z
faoliyatini oldindan modellashtirish, mumkin bo‘lgan giyinchiliklarni bashorat gilish ko‘nikmasini rivojlan-
tiradi.

»  Uchinchidan, nazorat-baholash vazifasi - bo‘lajak o‘gituvchida o'z pedagogik faoliyatini (dars jarayonini,
o‘quvchilar bilan mulogotni) tanqidiy tahlil gilish va zarur o‘zgartirishlar kiritish gobiliyatini shakllantiradi.

« To'rtinchidan, translyatsion (uzatuvchi) vazifa - o‘qituvchi o‘zida shakllangan metakognitiv strategiyalarni
o‘quvchilarga o‘rgatish, ularda mustaqil fikrlash va o0‘z-o0‘zini boshgarish ko‘nikmalarini tarbiyalash imkoni-
yatiga ega bo‘ladi.

«  Beshinchidan, moslashuvchan (adaptiv) vazifa - metakognitiv kompetensiyaga ega o‘gituvchi turli xil
ta’lim vaziyatlariga, jumladan, raqamli va adaptiv ta’lim texnologiyalari sharoitiga tezkor moslasha oladi, bu
esa uning kasbiy barqarorligini ta’minlaydi.

Metakognitiv kompetensiya murakkab, ko‘p bosqichli jarayon bo'lib, u bir necha komponentlarni (tarkibiy
gismlarni) o'z ichiga oladi. Ushbu komponentlar bajarilish va egallanish darajasiga ko‘ra metakognitiv kompe-
tensiyani shakllantiruvchi bosgichlar hisoblanadi. Bosqichlarni sanab o‘tadigan bo‘lsak:

1.  Metakognitiv bilim (muammoni tushunish): O‘quvchilarning o'z o‘rganish jarayoni hagidagi tushunchasi.
Ya’'ni berilgan topshiriqga nisbatan oz imkoniyati gandayligini (topshirigni qay darajada bajara olishini
taxminiy his qilishi), topshirigning oson yoki giyinligini tashxis gila olishi va uni bajarishda qaysi usullardan
foydalanishni magsad gila olishi.

2. Rejalashtirish (muammoni bajarish): Qaysidir topshirigni bajarishdan oldin o'z maqgsadini rejalashtirish,
ya’ni gancha muddatda, gaysi strategiyalar va ganday metodlar asosida bajarishni belgilash.

3. Metakognitiv nazorat (monitoring yoki bashorat): O‘rganish jarayonida “Men buni tushunyapmanmi?”,
“To‘g‘ri yo‘'ldamanmi?” deb o‘z-o'zini kuzatib va taqqgoslab borish.

4. Ishonchni baholash (o0‘z-o‘ziga xulosa): Vaziyat yakunida natijani tahlil gilish, nima uchun xato qilin-
ganini yoki gaysi usul eng samarali bo‘lganini anglab yetish.

Ta’lim jarayonida bu komponentlarni rivojlantirish talabalarga mustaqil va ongli o‘rganish imkonini beradi.

Metakognitiv kompetensiyaning zamonaviy tushuncha sifatida ilmiy-pedagogik asoslanishi Jon Flavell, Ann
Brown va Barry Zimmerman faoliyati bilan bog‘liqdir. Xususan, J. Flavell — nima bu metakognitsiya (konsep-
tual ta’rify — A. Brown — ganday nazorat gilinadi (jarayon mexanizmi) — B. Zimmerman — ganday amalda
go‘llaniladi va olchanadi (amaliy model, SRL) ko‘rinishida metakompetensiyaning o‘rganilish zanijirini yaratdi.

“Metakognitsiya” atamasi birinchi marta amerikalik psixolog Jon Flavell tomonidan 1976-yilda bolalarning
rivojlangan xotira qobiliyatlari bo‘yicha tadqgiqotida ishlatilgan. Flavell va Wellman (1976) o'z tadqigotida “meta-
kognitsiya” tushunchasini metamemoriya deb ta’riflagan. Mazmunini esa insonning xotira haqgidagi bilim va
xabardorligini anglatuvchi atama sifatida izohlab beradi. Keyinchalik u o'z ishini kengaytirdi va metamemoriya
tushunchasini “metakognitsiya” bilan almashtirdi. Ushbu tushunchani 1979-yilda Flavell yangi ilmiy atama sifa-
tida adabiyotga kiritdi va o'z tadqiqotlarida metakognitivlikni metakognitiv bilim, tajriba va maqgsad sifatida ta’ri-
flab, harakatlar o‘rtasidagi o‘zaro ta’sir natijasida shakllangan kognitiv monitoring va nazorat jarayoni hamda
biz bilgan va bilmagan narsalarni o‘rganish deb ta’rifladi. Flavell “metakognitsiya” atamasini fanga birinchi bo‘lib
kiritganida, u buni oddiy ta’rif bilan emas, balki tuzilmali model orqali izohlagan va quyidagicha ta’rif bergan:
“Metakognitsiya - bu insonning o'z kognitiv jarayonlari, ularning mahsullari yoki ularga alogador barcha narsalar
(masalan, o‘rganishga bevosita bog‘liq ma’lumot yoki ma’lumotlar to‘plamining xususiyatlari) haqidagi bilimla-
rini anglatuvchi tushunchadir”. Uning modelida to‘rtta komponent bor edi.

1. Metakognitiv bilim (metacognitive knowledge) - inson o‘zining bilish jarayonlari hagida ega bo‘lgan
bilim. Bu uch turga bo‘linadi: shaxs hagidagi bilim (masalan, “men matematik masalalarni tez yechaman,
lekin uzog matnlarni sekin o‘giyman”), vazifa haqidagi bilim (bu vazifaning qiyinlik darajasi ganday) va
strategiya haqidagi bilim (qaysi usul samaraliroq).

2. Metakognitiv tajriba (metacognitive experiences) - bilish jarayoni davomida paydo bo‘ladigan his-tuyg‘u
va anglashlar (masalan, “men bu jumlani tushunmayapman” degan sezgi).

Magqgsadlar (goals/tasks) — kognitiv faoliyatning yo‘nalishi.
4. Harakat va strategiyalar (actions/strategies) - magsadga erishish uchun qo‘llaniladigan usullar.

Diqgat qiling: Jon Flavell metakognitsiyani “fikr haqida fikr yuritish” (thinking about thinking) sifatida emas,
balki o'z-o‘zini kuzatish va tartibga solishning faol jarayoni sifatida ko‘rgan. Bu - bo‘lajak o‘qgituvchi kontekstida
juda muhim, chunki o‘gituvchi nafagat o‘z bilimini, balki o‘z bilish jarayonini ham nazorat qila olishi kerak.

Keyingi tadgiqotchimiz Ann Brown esa nazariyani amaliyotga yaqinlashtirdi. Agar Flavell konseptual asosni
go‘ygan bo‘lsa, Brown buni nazorat qilish mexanizmlari darajasiga olib chigdi. Brown metakognitiv nazoratning
to'rtta jarayonini ajratadi:

1. Rejalashtirish (planning) - vazifaga kirishishdan oldin strategiya tanlash.

2. Monitoring — jarayon davomida tushunish darajasini kuzatish.

3. Baholash (evaluating) - natijani tekshirish.

4. Tuzatish (regulating/debugging) - xatoliklarni aniglab, strategiyani o‘zgartirish.

Brownning eng gimmatli hissasi - u metakognitsiyani o‘qgitish mumkin bo‘lgan ko‘nikma sifatida ko‘rsatdi,
ya’ni bu tug‘ma xususiyat emas, balki magsadli pedagogik ta’sir orqali rivojlantiriladigan kompetensiyadir. Bu
fikr sizning dissertatsiyangizning markaziy g‘oyasi bilan to‘g‘ridan to‘g‘ri bog‘lanadi: agar metakognitsiya o‘rgat-
ilishi mumkin bo‘lsa, demak, buni innovatsion ta’lim texnologiyalari orgali magsadli rivojlantirish mumkin va
zarur.

Barry Zimmerman J. Flavell va A. Brown g‘oyalarini kengaytirib, “0‘’z-0'zini tartibga soluvchi ta’lim (SRL)”
nazariyasini yaratdi. Uning uch fazali sikli quyidagicha nomlandi:

1. Forethought (oldindan o‘ylash) fazasi - magsad qo'yish, vazifani tahlil gilish, o‘z-o‘ziga ishonch dara-
jasini baholash (self-efficacy).

Performance/Volitional Control (bajarish) fazasi - 0‘z-o0'zini kuzatish, digqatni boshgarish, o‘z-o‘ziga
ko‘rsatma berish.

Self-reflection (o‘z-o‘zini refleksiya qilish) fazasi - 0‘z-0'zini baholash, sabab-oqibat tahlili (attribution),
gonigish/qonigmaslik hissi.

Biz keltirib o‘tgan olimlarning izlanishlari natijasida metakognitsiya bugungi kunda barcha soha bo‘lajak

mutaxassislarini zamonaviy kadr bo‘lib yetishishiga ko‘maklashuvchi ilg‘or pedagogik kompetensiyaga aylandi.
Dunyo tadgiqotlarida kamroq o‘rganilganligi esa uning hozirda ham ofrganilishiga zarurat borligini anglatadi.
Zeroki, mashoyixlar ta’biri bilan aytganda, “bilimning eskisi, ortiqchasi, keraksizi bo‘lmaydi”.

4

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

